
PR AFATIO

AD LECTOREM,

Sistit se, o Lector candide, tuum in judicium Joannes a Sancto Thoma, verissimus Angelici Doctoris as-
secla, et fidelissimus Achates, qui sic S. Thoma mentem assecutus est, ut illius doctrinam divinius intelle-
xerit nemo, luculentius scriptis nullus mandaverit, nemo utilius in lucem ediderit. Quare quod de S. Tho-
ma insigni cum laude acclamarunt olim viri plures conspicui, illum sic D. Augustini spiritum ebibisse, ut
animam tanti Patris et tanti Ecclesiee Doctoris in D. Thomam migrasse non dubitarint asserere, id de fide-
lissimo D. Thomee discipulo Joanne a S. Thoma possimus asseverare; sic enim tanti Magistri pressit vesti-
gia, sic illius spiritu fuit informatus, ut non incongrue illius intelligibilis imago censeatur. Is doctrinam Phi -
losophicam daturus in publicum ad hunc scopum collimavit ut sanctissimi Preeceptoris @mularetur mo-
destiam, sensum et intelligentiam proderet, sanam et solidam doctrinam imitaretur; et quoniam in hu-
mano illo Cherubino mirabilis invenitur ordo, doctrina clara, facundia grata, sententia firma, stylus breuvis,
@mulanda modestia, admiranda subtilitas, sed magis obstupescenda claritas, Joannes a S. Thoma has
partes non sine stupore ita comparavit; ut an Thomas a S. Thoma differat vix facile sit judicare.

Cursu suo philosophico Logicam et Naturalem Philosophiam Auctor comprehendit. Porro Logicam in
duas partes dividit, quarum prima dialecticas disputationes, quas Summulas vocant, complectitur, et cir-
ca formam logicalem versatur; secunda vero circa Praedicabilia et Praedicamenta, ac libros Posteriorum,
tractatque de instrumentis logicalibus ex parte materize, et posterioristicae resolutionis. Et, ut sanctissimi
Preeceptoris brevitatem imitaretur, immensam inextricabilium quaestionum silvam, et spinosa sophisma-
tum dumeta, quae cum sint pungentia et mentibus onerosa, utilitatis nihil, dispendii vero non parum af-
ferunt, curavit excidere; nervosis potius rationibus, quam phalerata verborum pompa doctrinam suam
confirmat, paucis multa complectitur; humana quippe mens brevitate gaudet, prolixitate confunditur at-
qgue, ut D. Ambrosius ait, “faciliora sunt qua brevius explicantur.” Naturalis Philosophiae tres partes disti-
nxit, quarum prima de natura in communi ejusque affectibus disserit; secunda, de ente mobili corruptibi-
li, ad libros Aristotelis de Ortu et Interitu; tertia, de ente mobili animato, ad libros Aristotelis de Anima.

Jam opus in tria volumina compingere et redigere ordine servato, pro utilitate et commodo lectorum,
bibliopolae curae fuit; et ne illorum mens in conquirendis materiis ultro citroque dispersis distraheretur,
illarum omnium unicus syllabus accuratissimus et amplissimus effectus est.

Vale.
APPROBATIO.

Cursum tum theologicum cum philosophicum R. P. Joannis a S. Thoma, Philippi IV Magni Hispaniarum
Regis a confessionibus, ego infrascriptus Doctor Theologus Parisiensis accurate et non sine magna animi
voluptate perlegi, nihilque nec minimum apicem orthodoxze fidei adversantem offendi, imo nihil quod
sanctorum Patrum doctrinam non redoleat. Sed potissimum Doctoris Angelici mentem sic exprimit, ut S.
Thomam Aquinatem in Joannem a Sancto Thoma, seu quantum ad profunditatem doctrina, seu quan-
tum ad perspicuitatem, quodammodo transfusum existimare cogamur. Quamobrem, ut publicae consula-
tur utilitati, necessarium reor in lucem emitti. Lugduni hac die XXV Januarii 1663.

Fr. Joannes Robe.

SUMMULARUM

LIBER PRIMUS.
DE HIS QUA SPECTANT AD PRIMAM OPERATIONEM INTELLECTUS,

CAPUT PRIMUM,
Definitio termini.

—arie de definitione termini, id est simplicis
dictionis, ut homo, Petrus, lapis sentiunt
auctores, secundum quod considerant in eo
diversos respectus, vel officia, sive partis compo-
nentis orationem quomodocumque, sive partis
principalis et per modum extremi tantum, sive per
modum terminantis resolutionem propositionis, et
syllogismi, sive per modum preedicati et subjecti. Et
qguidem considerationes istas verae sunt, et omnes
in termino locum habent, sed oportet videre quae-
nam convenientius explicet naturam termini in
communi, ut pertinet ad praesens. Cum enim mens
nostra in scientiis resolutorie procedat, et praeser-
tim in Logica, quae Analytica ab Aristotele dicitur,
quia resolutoria, oportet quod sit designabile ulti-
mum elementum, seu terminus hujus resolutionis,
ultra quod non fiat resolutio ab arte; sicut etiam in
naturali generatione materia prima est ultimum
principium in quod fit resolutio; alioquin, vel proce-
detur in infinitum, vel non fiet perfecta resolutio.
Et quia idem est terminus resolutionis et princi-
pium compositionis, id quod fuerit ultimum ele-
mentum in quod composita logicalia resolvuntur,
dicetur etiam primum, ex quo caetera componun-
tur, et unde incipere debeamus.

Hoc igitur attendentes dicimus nos agere in prae-
senti de termino sub conceptu ultimi elementi in
quod terminatur omnis resolutio compositionis lo-
gicae, etiam ipsius propositionis, et orationis, quia
ab hoc, ut a primo et simpliciori convenit incipere.
Et licet Aristoteles, in | Priorum, definierit termi-
num per id “in quod resolvitur propositio, ut in
preedicatum et subjectum”, tamen ibi non definivit
terminum in tota sua latitudine, sed contracte, ut

deservit ad fabricam, et compositionem syllogisti-
cam, in qua syllogismus constat ex tribus terminis,
quatenus sunt extrema in propositionibus, et in-
duunt habitudinem partis syllogisticae, id est illati-
vae. Caeterum alibi consideravit Aristoteles termi-
num sub universaliori ratione, ut etiam est commu-
nis nomini, et verbo, et non sub vocabulo termini
sed sub vocabulo dictionis, ut induit ordinem com-
ponentis enuntiationem, non habitudinem inferen-
tis in syllogismo. Unde D. Thomas, | Periherm., lect.
VI, § Excludit, exponens illud verbum Aristotelis:
“Nomen ergo, et verbum dictio sit sola”, inquit: “Et
videtur ex modo loquendi, quod ipse imposuerit
hoc nomen ad significandum partes enuntiationis.”
Datur ergo secundum Aristotelem, et D. Thomam
aliqgua ratio communis partibus enuntiationis,
guam Philosophus dictionem, nos terminum voca-
mus, quia in ipso omnis resolutio terminatur, non
solum syllogismi sed etiam enuntiationis, quae ex
simplicibus componitur, et consequenter in illa re-
solvitur. Et ibidem, lect. V, § Ostendit, dicit S. Tho-
mas: “Quod aliqguando nomen sumitur prout com-
muniter significat quamlibet dictionem, etiam ip-
sum verbum.” Et in Opusc. XLVIII, in initio, vocat
terminos “partes enuntiationis.” Ab hac ergo com-
munissima acceptione termini tanquam ab ultimo
elemento totius resolutionis logicee, dicimus esse
incipiendum, et de illo tradendam definitionem.

Et sic definitur terminus, seu dictio, non per ex-
tremum propositionis tantum, aut per praedicatum
et subjectum, sed per aliquid communius, scilicet
id ex quo simplex conficitur propositio; vel potius
imitantes Aristotelem, qui nomen, verbum et ora-
tionem per voces definit, quia sunt signa nobis no-

tiora, definitur: Vox significativa ad placitum, ex
qua simplex conficitur propositio, vel oratio. Ut au-
tem comprehendit mentalem terminum, et scrip-
tum, definietur signum ex quo simplex conficitur
propositio.

Dicitur signum, vel vox significativa, ad excluden-
dum voces non significativas, ut Blitiri, sicut illas ex-
clusit Aristoteles in nomine, et verbo; et cum omnis
terminus sit nomen, verbum, vel adverbium, si nihil
horum est vox non significativa, non est terminus,
ut latius in Quaestione do hac re ostendam. Dicitur
ad placitum, ad excludendas voces significativas

naturaliter, ut gemitus. Dicitur ex qua simplex con-
ficitur propositio, ad excludendum ipsam proposi-
tionem, seu orationem, qua non est primum ele-
mentum componens, sed est aliquid compositum,
et quoddam totum, atque adeo supponit alias par-
tes componentes, et si aliquando componit, non
simplicem, sed hypotheticam propositionem com-
ponit, vel syllogismum.

An vero terminus sit extra propositionem actu
pars quantum ad essentiam et habitudinem partis,
licet non quoad exercitium componendi, dicemus
infra, qu. |, de termino, art. 3.

CAPUT SECUNDUM,
Definitio et divisio signi.

q = W\ Uia ergo, tam terminus, quam oratio, et

propositio, et reliqua instrumenta logicalia
=<l per significationem definiuntur, eo quod
intellectus cognoscit per conceptus significativos,
et loquitur per voces significativas, et in universum
omnia instrumenta, quibus ad cognoscendum et
loquendum utimur, signa sunt; ideo, ut logicus
exacte cognoscat instrumenta sua, scilicet terminos
et orationes, oportet quod etiam cognoscat quid sit
signum. Signum ergo definitur in communi, id quod
potentize cognoscitivee aliquid aliud a se repraesen-
tat. Ita tradimus definitionem signi ut complectatur
omnia signa tam formalia, quam instrumentalia.
Definitio enim quae communiter circumfertur: “Si-
gnum est quod praeter species quas ingerit sensui,
aliud facit in cognitionem venire”, solum instru-
mentali signo competit. Haec ergo definitio ut me-
lius innotescat, oportet considerare quod est qua-
druplex causa cognitionis, scilicet efficiens, objecti-
va, formalis, et instrumentalis. Efficiens est ipsa po-
tentia quae elicit cognitionem, sicut oculus, auditus,
intellectus. Objectum est res qua movet, vel ad
quam tendit cognitio, ut cum video lapidem, vel
hominem. Formalis est ipsa notitia, qua redditur
potentia cognoscens, ut visio ipsa lapidis, vel homi-
nis. Instrumentalis est medium per quod objectum
repraesentatur potentize, sicut imago exterior Cae-
saris repraesentat Caesarem. Objectum est triplex,
scilicet motivum tantum, terminativum tantum,
motivum et terminativum simul. Motivum tantum
est quod movet potentiam ad formandum notitiam
non sui, sed alterius; sicut Imperatoris imago, quae
movet ad cognoscendum Imperatorem. Terminati-
vum tantum est res cognita per notitiam ab alio ob-
jecto productam, sicut Imperator cognitus per ima-
ginem. Terminativum et motivum simul, quod mo-
vet potentiam ad formandum cognitionem sui, si-
cut quando paries in se videtur.

Igitur facere cognoscere latius patet quam reprae-
sentare, et repraesentare, quam significare. Nam fa-
cere cognoscere dicitur de omni concurrente ad co-
gnitionem; et sic dicitur quadrupliciter, scilicet ef-
fective, objective, formaliter, et instrumentaliter.
Effective, ut de ipsa potentia eliciente cognitionem,
et de causis ad eam concurrentibus, ut Deo moven-
te, intellectu agente, seu producente species, habi-
tu adjuvante, etc. Objective, ut de ipsa re quae co-
gnoscitur, v. g. si cognosco hominem, homo ut ob-
jectum facit cognoscere seipsum praesentando se
potentize. Formaliter, ut de ipsa notitia, quae tan-
guam forma reddit cognoscentem. Instrumentali-
ter, ut de ipso medio deferente objectum ad poten-
tiam; ut imago Imperatoris defert Imperatorem ad
intellectum, quasi medium, et hoc medium voca-
mus instrumentum. Repraesentare dicitur de omni
eo, quo aliquid fit praesens potentize, et sic dicitur
tripliciter, scilicet objective, formaliter, et instru-
mentaliter. Objectum enim repraesentat se objecti-
ve, ut paries; notitia repraesentat formaliter; vesti-
gium, vel imago, instrumentaliter. Significare dicitur
de eo quo fit praesens aliquid distinctum a se, et sic
solum dicitur dupliciter, scilicet formaliter et instru-
mentaliter.

Hinc nascitur duplex divisio signi. Nam qua parte
signum ordinatur ad potentiam, dividitur in signum
formale et instrumentale; quatenus vero ordinatur
ad signatum, dividitur penes causam ordinantem il-
lud in naturale, et ad placitum, et ex consuetudine.
Signum formale est formalis notitia quae seipsa,
non mediante alio, repraesentat. Signum instru-
mentale est quod ex praeexistente cognitione sui
aliquid aliud a se repraesentat, sicut vestigium bovis
repraesentat bovem. Et heaec definitio solet tradi
communiter de signo, sed non convenit nisi signo
instrumentali. Signum naturale est quod ex natura
rei repraesentat, quavis impositione et consuetudi-

ne remota; et sic repraesentat idem apud omnes,
ut fumus ignem. Signum ad placitum, quod reprae-
sentat aliquid ex impositione voluntatis per publi-
cam auctoritatem, ut vox homo. Signum ex consue-
tudine, quod ex solo usu repraesentat sine publica

impositione, sicut mappa supra mensam signifi-
cant prandium. De his, omnibus qua ad naturam
et divisionem signorum spectant, late agimus in Lo-
gica, disp. XXI et XXII.

CAPUT TERTIUM.
De quibusdam divisionibus terminorum.

v)*f-\

‘T‘? rima divisio termini est in mentalem, vo-
(? calem et scriptum. Mentalis est notitia seu
t conceptus ex quo simplex conficitur pro-
positio. Conceptus est illa imago quam intra nos
formamus, cum aliquid intelligimus. Vocalis supra
est definitus, cap. |. Scriptus est scriptura ad placi-
tum significans, ex qua simplex conficitur proposi-
tio.

Terminus mentalis, si attendamus ad diversas
species essentiales ejus, dividitur penes objecta a
quibus species notitiarum sumitur; et sic non agi-
mus de divisione illarum in praesenti, sed solum
agimus de quibusdam generalibus conditionibus
notitiarum, seu conceptuum, quibus distinguuntur
varii modi cognoscendi. Et nota dividi hic notitiam
simplicem, id est pertinentem tantum ad primam
operationem; agimus enim de divisione termini
mentalis, terminus autem ad primam operationem
spectat. Unde in hac divisione notitiarum non in-
cluditur aliqua notitia pertinens ad discursum, aut
ad compositionem; nulla enim istarum est termi-
nus, vel simplex apprehensio. Et similiter remove-
tur omnis notitia practica, et quae dicit ordinem ad
voluntatem, quia voluntas non movetur a simplici
apprehensione termini, sed a compositione, seu ju-
dicio de convenientia rei, ut dicemus in lib. de Ani-
ma.

Igitur notitia quae est simplex apprehensio, seu
terminus mentalis, primo dividitur in notitiam in-
tuitivam et abstractivam; queae divisio non solum
amplectitur notitiam intellectivam, sed etiam sen-
suum externorum quae sunt notitiae intuitivee, et
internorum quae aliquando sunt intuitivae aliquan-
do abstractivee. Notitia intuitiva est notitia rei prae-
sentis. Et dico rei praesentis, non praesentatae ipsi
potentize; esse enim praesens pertinet ad rem in
seipsa, ut est extra potentiam; esse praesentatam
convenit rei, ut objectee ipsi potentiee, quod omni
notitiee commune est. Notitia abstractiva est noti-
tia rei absentis, quae opposito modo intelligitur ad
intuitivam. De his notitiis late agimus in Logica,
disp. XXIII.

Secundo dividitur notitia ex parte conceptus in
conceptum ultimatum et non ultimatum. Concep-
tus ultimatus est conceptus rei significatae per ter-

minum, ut res quae est homo est significata per vo-
cem homo. Conceptus non ultimatus, seu medius,
est conceptus ipsius termini ut significantis, ut con-
ceptus hujus termini homo.

Tertio dividitur conceptus in directum et refle-
xum. Reflexus est quo cognoscimus nos cognosce-
re, atque ita habet pro objecto aliquem actum, vel
conceptum, aut potentiam intra nos. Directus est
quo cognoscimus aliquod objectum extra concep-
tum nostrum, nec reflectimus supra cognitionem
nostram, ut cum cognoscitur lapis, vel homo. De
his divisionibus conceptuum agimus in Logica, disp.
XXM,

Secunda divisio termini pertinet proprius, et prin-
cipalius ad terminum vocalem, et sic dividitur ter-
minus in univocum et aequivocum. Terminus univo-
cus dicitur, qui sua significata eodem conceptu si-
gnificat, ut ly homo significat omnes homines, ut
conveniunt in eodem conceptu naturee humanz.
Et intelligitur in eodem conceptu simpliciter uno,
sicut ea quae conveniunt in specie, vel genere; non
proportionaliter tantum uno, sicut analoga, quae
saltem pro portione unum dicuntur, ut in Logica,
quaest. Xlll, dicimus. Zquivocus terminus dicitur,
qui sua significata non eodem, sed pluribus con-
ceptibus significat, id est non ut conveniunt aliquo
modo etiam proportionaliter, sed ut differunt, sicut
canis significat canem animal et sidus sine ulla con-
venientia in natura, sed in voce. Et ideo non datur
&@quivocatio in conceptu ultimo mentis, ut dicemus
cit. loco Logicae, art. Il, quia conceptus est naturalis
similitudo, et si est unus, repraesentatum ejus est
unum, si autem plura attingit, est ut conveniunt in
aliqua ratione una, quod est proprium univocorum.
Et ideo haec divisio proprie tangit terminum voca-
lem, in quo invenitur a&quivocatio, id est unitas vo-
cis cum pluralitate significationis, quia significatio
ad placitum est, non naturalis. Vide etiam quae di-
cuntur in Logica, g. XXIII, art. IV, circa secundum ar-
gumentum.

Et adverte quod Aristoteles definivit, in Antepree-
dicamentis, sequivoca “gquorum nomen commune
est, ratio vero significata, diversa”, quia illa definitio
dabatur de rebus significatis per nomen aquivo-
cum, vel univocum, quee dicuntur sequivoca aequi-

vocata, id est sequivoce significata. Nos vero defini-
vimus hic terminos aquivoce, vel univoce signifi-
cantes, qui dicuntur sequivoca eequivocantia, id est
2quivoce, vel univoce significantes.

Dividitur sequivocum in sequivocum a casu et a
consilio. Primum est simpliciter sequivocum, et
convenit ei definitio data. Secundum est analogum,
et est id quod significat sua significata ut sunt
unum secundum quamdam proportionem, et non
simpliciter, sicut sanum dictum de animali, et de
herba. De his tractamus in Logica, q. Xlll et XIV.

In praesenti nota duas regulas pro analogis. Pri-
ma: Analogum per se sumptum stat pro famosiori
significato; sicut dicendo homo, et nihil addendo
qguod restringat, vel determinet, stat pro homine
vivo, non pro picto. Secunda: In analogis, vel qui-
vocis talia sunt subjecta qualia permittuntur a suis
praedicatis, vel restrictionibus, id est quando no-
men significat plura, determinatur ad standum pro

aliquo juxta exigentiam praedicati, vel restrictionis,
ut si dicas: Canis latrat, stat pro cane qui est ani-
mal. Has regulas explicamus in Logica, quaest. XllI,
art. 2.

Tertia divisio termini est in categorematicum, et
syncategorematicum, quasi latine dicas, significati-
vum seu praedicativum, et consignificativum. Cate-
gorematicus est qui aliquid per se significat. Ubi ly
per se conjungendum est cum ly aliquid, id est si-
gnificat aliquid quod repraesentatur ut aliquid per
se, id est non ut adverbium, aut modificatio, sed ut
res quaedam, sicut cum dico homo. Terminus synca-
tegorematicus est qui aliqualiter significat, ut ad-
verbium velociter, faciliter, signum omnis, quidam,
etc. Et dicitur aliqualiter significare non quia vere et
proprie non significet, sed quia significatum ejus
non repraesentatur ut res per se, sed ut modus rei,
idest exercendo modificationem alterius rei.

CAPUT QUARTUM.
De aliis divisionibus terminorum.

¥ uarta divisio est termini categorematici in
4l varias subdivisiones, quarum una non su-
=% bordinatur alteri, sed quasi ex saquo con-
veniunt termino. Et reduci possunt istae subdivisio-
nes ad quinque preaecipuas. Prima est: Terminus ca-
tegorematicus, alius communis, alius singularis.
Terminus communis est qui significat plura divisim,
ut homo. Et intelligimus plura divisim, id est com-
municabiliter ad plura; significat enim aliquid quod
vel ex parte rei significatee, vel saltem ex modo
concipiendi non repugnat intelligi ut communica-
tum pluribus, et quasi diviso modo in illis; qua ra-
tione etiam hoc nomen Deus est terminus commu-
nis, propter modum significandi illum ex parte no-
stri conceptus, ut explicamus in Log., q. V, art. 3.
Terminus singularis est, qui unum tantum significat,
ut Petrus, hic homo; id est, qui non habet significa-
tum communicabile pluribus, nec etiam ex modo
significandi. Et hic adjungitur divisio termini in col-
lectivum, et divisivum. Collectivus, qui in singulari
plura copulatim significat, ut ly populus, Salmanti-
ca, etc., quia aggregantur ex pluribus. Divisivus, qui
unum in singulari, vel plura divisim significat, ut Pe-
trus, homo.

Secunda subdivisio: Terminus categorematicus,
alius absolutus, alius connotativus. Absolutus, qui
significat aliquid per modum per se stantis, id est
ad modum substantiae, sive in se substantia sit, ut
homo, sive ad modum substantiae, ut si accidens
sine subjecto concipiatur, ut albedo. Connotativus,
qui significat aliquid per modum alteri adjacentis,

ut album, ceecus. Unde connotativum debet habe-
re unum significatum principale, et in recto, quod
est idem cum suo absoluto, ut album significat al-
bedinem; et aliud in obliquo, scilicet illud cui adja-
cet, et in quo invenitur. Et non significat connotati-
vum in obliquo, et de connotato, nisi illud cui vere
convenit, non cui imaginario, et falso. Nec sufficit
connotare objectum sicut scientia, sapientia, quae
sunt absoluta, et tamen respiciunt objecta sua, et
connotant illa; sed debet connotare subjectum in
quo invenitur. Et cave ne confundas connotativum,
concretum et adjectivum, nam concretum solum
opponitur abstracto, et potest inveniri in termino
absoluto, ut homo est concretum, et absolutum.
Dicitur ergo concretum, quod significat aliquid tan-
guam constitutum ut quod, sicut homo, abstrac-
tum vero, quod significat aliud, ut quo constituitur,
sicut humanitas. Adjectivum etiam opponitur sub-
stantivo, non connotativo, unde potest inveniri
connotativum quod non sit nomen adjectivum, ut
pater, creator, licet omne adjectivum sit connotati-
vum.

Tertia subdivisio: Terminus categorematicus, alius
primae intentionis, alius secundae intentionis. Termi-
nus prima intentionis est qui significat aliquid se-
cundum quod habet in re, vel in suo proprio statu,
id est secluso statu quem habet in intellectu, et
prout conceptum, sicut album, homo ut in re. Ter-
minus secundeae intentionis est, qui significat ali-
quid secundum id quod habet per conceptum men-
tis, et in statu intellectus, sicut species, genus, et

alia similia quee Logicus tractat. Et dicuntur ista pri-
ma et secundae intentionis, quia id quod convenit
alicui secundum se est quasi primum in illo, et sta-
tus proprius; quod vero convenit alicui secundum
quod est intellectum est quasi secundum, et secun-
dus status superveniens primo, et ideo vocatur se-
cundee intentionis, quasi secundi status.

Quarta subdivisio: Terminus categorematicus,
alius complexus, alius incomplexus. Terminus com-
plexus est terminus cujus partes sunt per se signifi-
cativee, ut homo albus. Terminus incomplexus, cu-
jus partes non sunt significativee seorsum, ut
homo. Et nota duo: Primum, quod terminus com-
plexus etiam potest esse oratio; sed sub alio modo
et formalitate est oratio, sub alio est terminus. Est
oratio quando considerantur illee partes significati-
vae ut componentes unum totum, quia quasi attri-
buendo unum alteri sistit ibi intellectus, ut in quo-
dam toto composito. Est terminus quando conside-
rantur illae partes significativee non ut componen-
tes totum, sed ut facientes quamdam partem com-
positam ex aliis partibus, ordinabilem tamen de se
ad componendum totum; sicut caput est pars ho-
minis, composita tamen ex aliis partibus, ut oculis,
auribus, ore, etc. Secundum est quod, ut terminus
sit complexus debet habere partes significativas
per se, id est habentes et exercentes suam signifi-

cationem etiam intra ipsum complexum quod com-
ponunt, ita quod si aliqua pars deponeretur a sua
significatione, complexum destrueretur. Unde prae-
cipua ratio termini complexi est, quod suz partes
subordinentur pluribus conceptibus, ut docet S.
Thomas, | Periherm., lect. IV. Qua ratione termini
compositae, figuree ut equifer, legifer, etc., apud
Dialecticum sunt incomplexi, quia subordinantur
unico conceptui incomplexo, et unica significatione
sunt impositi; ita quod, licet equus deponeretur a
sua significatione in se ipso, adhuc ly equifer signi-
ficaret idem.

Quinta divisio pertinet ad comparationem termi-
norum inter se: Nam alii sunt impertinentes, seu
disparati, idest quorum unus nec alterum infert,
nec alteri repugnat, ut album, et dulce, doctus, et
justus. Alii sunt pertinentes, id est quorum alter al-
terum infert, vel alteri repugnat; et ideo dividuntur
in pertinentes sequela, et pertinentes repugnantia.
Pertinentes sequela, quia se consequuntur, et co-
mitantur, ut homo et risibile; pertinentes repu-
gnantia, quia opponuntur, et repugnant inter se, ut
videns, et caecum, calidum, et frigidum. De perti-
nentibus repugnantia agitur in Postpraedicamentis,
in cap. de oppositis, et infra, agendo de oppositio-
ne propositionum; et ideo hic supersedendum est.

CAPUT QUINTUM.
De nomine.

£9)

ﬁ Slmp|ICI parte propositionis, et complec-
tente in se omnes partes propositionis,
etiam minus principales, quomodocumque ille
partes sint. Nunc specialiter descendimus ad partes
principales, quibus ipsa oratio de necessitate con-
struitur; et dividimus illas non secundum varium
modum significandi, sicut hucusque fecimus de ter-
mino, sed secundum diversum modum componen-
di et construendi orationem; quae apud Dialecti-
cum sunt duee, scilicet nomen et verbum, de quibus
agit Aristoteles, in | Periherm. Et ut notat S. Tho-
mas, ibid., lectio, |, sola ista duo considerantur a
Dialectico ut partes orationis, praetermissis aliis,
quia solum ista, scilicet nomen et verbum de ne-
cessitate requiruntur ad enuntiationem, eo quod
sine illis nec simplex enuntiatio stare potest. No-
men ergo componit enuntiationem tanquam extre-
mitas, verbum tanquam uniens et medium copu-
lans; et sic habent diversum modum in construen-
do propositionem.

Nomen ergo definitur ab Aristotele: “Quod est
vox significativa ad placitum sine tempore, cujus

nulla pars significat separata, finita, et recta.” Ita
definit Aristoteles, | Periherm., et ibi explicat S.
Thomas, lect. IV. Primae tres particulze sunt exposi-
tee in definitione termini scilicet vox significativa, et
ad placitum. Reliquae quatuor sunt proprize nomi-
nis, et discriminant nomen ab his qua proprie no-
mina non sunt. llla ergo particula sine tempore di-
stinguit nomen a verbo, quod significat cum tem-
pore, ut cap. sequenti videbitur; et ideo ly sine
tempore in nomine non excludit tempus, ut rem si-
gnificatam, sed significationem cum tempore tan-
guam modum significandi, quia nomen significat
rem ut extremum stans, verbum ut fluens, seu
uniens, et agens; omnis autem actio tempore et
motu decurrit. Dicitur, cujus nulla pars significat
separata, ad excludendum orationem, et terminum
complexum; illam, quia oratio non est nomen, sed
componitur ex nomine; istum, quia terminus com-
plexus non est nomen, sed plura nomina; eadem
autem ratio est entis, et unius entis.

Finita ponitur ad excludendum nomina infinita,
ut non homo. Ubi nota quod ly non homo, si suma-
tur in vi duarum dictionum tanquam negatum, est

